
Mahadevaproktam Stavapradana Stotram

மஹாதே³வப்ரோக்தம் ஸ்தவப்ரதா³நஸ்தோத்ரம்

ப்⁴ரு’கு³ருவாச ।
ஸம்ப்ராப்தம் கவசம் நாம ஶஶ்வத்ஸர்வாங்க³ரக்ஷணம் ।
ஸுக²த³ம் மோக்ஷத³ம் ஸாரம் ஶத்ருஸம்ஹாரகாரணம் ॥ 1॥
அது⁴நா ப⁴க³வந்மந்த்ரம் ஸ்தோத்ரம் பூஜாவிதி⁴ம் ப்ரபோ⁴ ।
தே³ஹி மஹ்யமநாதா²ய ஶரணாக³தபாலக ॥ 2॥
மஹாதே³வ உவாச ।
ௐ ஶ்ரீம் நம:ஶ்ரீக்ரு’ஷ்ணாய பரிபூர்ணதமாய ஸ்வாஹா ।
மந்த்ரேஷு மந்த்ரராஜோऽயம் மஹாந்ஸப்தத³ஶாக்ஷர: ॥ 3॥
ஸித்³தோ⁴ऽயம் பஞ்சலக்ஷேண ஜபேந முநிபுங்க³வ ।
தத்³த³ஶாம்ஶம் ச ஹவநம் தத்³த³ஶாம்ஶாபி⁴ஷேசநம் ।
தர்பணம் தத்³த³ஶாம்ஶம் ச தத்³த³ஶாம்ஶம் ச மார்ஜநம் ।
ஸுவர்ணாநாம் ச ஶதகம் புரஶ்சரணத³க்ஷிணா ॥ 4॥
மந்த்ரஸித்³த⁴ஸ்ய பும்ஸஶ்ச விஶ்வம் கரதலே முநே ।
ஶக்த: பாதும் ஸமுத்³ராம்ஶ்ச விஶ்வம் ஸம்ஹர்துமீஶ்வர: ॥ 9॥
பாஞ்சபௌ⁴திகதே³ஹேந வைகுண்ட²ம் க³ந்துமீஶ்வர: ।
தஸ்ய ஸம்ஸ்பர்ஶமாத்ரேண பத³பங்கஜரேணுநா ।
பூதாநி ஸர்வதீர்தா²நி ஸத்³ய: பூதா வஸுந்த⁴ரா ॥ 6॥।
த்⁴யாநம் ச ஸாமவேதோ³க்தம் ஶ‍்ரு’ணு மந்முக²தோ முநே ।
ஸர்வேஶ்வரஸ்ய க்ரு’ஷ்ணஸ்ய ப⁴க்திமுக்திப்ரதா³யி ச ॥ 7॥
நவீநஜலத³ஶ்யாமம் நீலேந்தீ³வரலோசநம் ।
ஶரத்பார்வணசந்த்³ராஸ்யமீஷத்³தா⁴ஸ்யம் மநோஹரம் ॥ 8॥
கோடிகந்த³ர்பலாவண்யலீலாதா⁴மமநோஹரம் ।
ரத்நஸிம்ஹாஸநஸ்த²ம் தம் ரத்நபூ⁴ஷணபூ⁴ஷிதம் ॥ 9॥

சந்த³நோக்ஷிதஸர்வாங்க³ம் பீதாம்ப³ரத⁴ரம் வரம் ।
வீக்ஷ்யமாணம் ச கோ³பீபி: ⁴ ஸஸ்மிதாபி⁴ஶ்ச ஸந்ததம் ॥ 10॥
ப்ரபு²ல்லமாலதீமாலாவநமாலாவிபூ⁴ஷிதம் ।
த³த⁴தம் குந்த³புஷ்பாட்⁴யாம் சூடா³ம் சந்த்³ரகசர்ச்சிதாம் ॥ 11॥
ப்ரபா⁴ம் க்ஷிபந்தீம் நப⁴ஸஶ்சந்த்³ரதாராந்விதஸ்ய ச ।
ரத்நபூ⁴ஷிதஸர்வாங்க³ம் ராதா⁴வக்ஷ:ஸ்த²லஸ்தி²தம் ॥ 12॥
ஸித்³தே⁴ந்த்³ரைஶ்ச முநீந்த்³ரைஶ்ச தே³வேந்த்³ரை: பரிஸேவிதம் ।
ப்³ரஹ்மவிஷ்ணுமஹேஶைஶ்ச ஶ்ருதிபி⁴ஶ்ச ஸ்துதம் ப⁴ஜே ॥ 13॥
த்⁴யாநேநாநேந தம் த்⁴யாத்வா சோபசாராம்ஸ்து ஷோட³ஶ ।
த³த்த்வா ப⁴க்த்யா ச ஸம்பூஜ்ய ஸர்வஜ்ஞத்வம் லபே⁴த்புமாந் ॥ 14॥
அர்க்⁴யம் பாத்³யம் சாஸநம் ச வஸநம் பூ⁴ஷணம் ததா² ।
கா³மர்க்⁴யம் மது⁴பர்கம் ச யஜ்ஞஸூத்ரமநுத்தமம் ॥ 15॥
தூ⁴பதீ³பௌ ச நைவேத்³யம் புநராசமநீயகம் ।
நாநாப்ரகாரபுஷ்பாணி தாம்பூ³லம் ச ஸுவாஸிதம் ॥ 16॥
மநோஹரம் தி³வ்யதல்பம் கஸ்தூர்யக³ருசந்த³நை: ।
ப⁴க்த்யா ப⁴க³வதே தே³யம் மால்யம் புஷ்பாஞ்ஜலித்ரயம் ॥ 17॥
தத:ஷட³ங்க³ம் ஸம்பூஜ்ய பஶ்சாத்ஸம்பூஜயேத்³க³ணம் ।
ஶ்ரீதா³மாநம் ஸுதா³மாநம் வஸுதா³மாநமேவ ச ॥ 18॥
ஹரிபா⁴நும் சந்த்³ரபா⁴நும் ஸூர்யபா⁴நும் ஸுபா⁴நுகம் ।
பார்ஷத³ப்ரவராந்ஸப்த பூஜயேத்³ப⁴க்திபா⁴வத: ॥ 19॥
கோ³பீஶ்வரீம் ராதி⁴காம் ச மூலப்ரக்ரு’திமீஶ்வரீம் ।
க்ரு’ஷ்ணஶக்திம் க்ரு’ஷ்ணபூஜ்யாம் பூஜயேத்³ப⁴க்திபூர்வகம் ॥ 20॥
கோ³பகோ³பீக³ணம் ஶாந்தம் மாம் ப்³ரஹ்மாணம் ச பார்வதீம் ।
லக்ஷ்மீம் ஸரஸ்வதீம் ப்ரு’த்²வீம் ஸர்வதே³வம் ஸபார்ஷத³ம் ॥ 21॥
தே³வஷட்கம் ஸமப்⁴யர்ச்ய புந: பஞ்சோபசாரத: ।
பஶ்சாதே³வம் க்ரமேணைவ ஶ்ரீக்ரு’ஷ்ணம் பூஜயேத்ஸுதீ: ⁴ ॥ 22॥
க³ணேஶம் ச தி³நேஶம் ச வஹ்நிம் விஷ்ணும் ஶிவம் ஶிவாம் ।
தே³வஷட்கம் ஸமப்⁴யர்ச்ய சேஷ்டதே³வம் ச பூஜயேத் ॥ 23॥

க³ணேஶம் விக்⁴நநாஶாய வ்யாதி⁴நாஶாய பா⁴ஸ்கரம் ।
ஆத்மந: ஶுத்³த⁴யே வஹ்நிம் ஶ்ரீவிஷ்ணும் முக்திஹேதவே ॥ 24॥
ஜ்ஞாநாய ஶங்கரம் து³ர்கா³ம் பரமைஶ்வர்யஹேதவே ।
ஸம்பூஜநே ப²லமித³ம் விபரீதமபூஜநே ॥ 25॥
தத: க்ரு’த்வா பரீஹாரமிஷ்டதே³வம் ச ப⁴க்தித: ।
ஸ்தோத்ரம் ச ஸாமவேதோ³க்தம் படே²த்³ப⁴க்த்யா ச தச்ச்²ரு’ணு ॥ 26॥
மஹாதே³வ உவாச ।
பரம் ப்³ரஹ்ம பரம் தா⁴ம பரம் ஜ்யோதி:ஸநாதநம் ।
நிர்லிப்தம் பரமாத்மாநம் நமாம்யகி²லகாரணம் ॥ 27॥
ஸ்தூ²லாத்ஸ்தூ²லதமம் தே³வம் ஸூக்ஷ்மாத்ஸூக்ஷ்மதமம் பரம் ।
ஸர்வத்³ரு’ஶ்யமத்³ரு’ஶ்யம் ச ஸ்வேச்சா²சாரம் நமாம்யஹம் ॥ 28॥
ஸாகாரம் ச நிராகாரம் ஸகு³ணம் நிர்கு³ணம் ப்ரபு⁴ம் ।
ஸர்வாதா⁴ரம் ச ஸர்வம் ச ஸ்வேச்சா²ரூபம் நமாம்யஹம் ॥ 29॥
அதீவ கமநீயம் ச ரூபம் நிருபமம் விபு⁴ம் ।
கராலரூபமத்யந்தம் பி³ப்⁴ரதம் ப்ரணமாம்யஹம் ॥ 30॥
கர்மண: கர்மரூபம் தம் ஸாக்ஷிணம் ஸர்வகர்மண: ।
ப²லம் ச ப²லதா³தாரம் ஸர்வரூபம் நமாம்யஹம் ॥ 31॥
ஸ்ரஷ்டா பாதா ச ஸம்ஹர்தா கலயா மூர்திபே⁴த³த: ।
நாநாமூர்தி: கலாம்ஶேந ய: புமாம்ஸ்தம் நமாம்யஹம் ॥ 32॥
ஸ்வயம் ப்ரக்ரு’திரூபஶ்ச மாயயா ச ஸ்வயம் புமாந் ।
தயோ: பரம் ஸ்வயம் ஶஶ்வத்தந்நமாமி பராத்பரம் ॥ 33॥
ஸ்த்ரீபுந்நபும்ஸகம் ரூபம் யோ பி³ப⁴ர்தி ஸ்வமாயயா ।
ஸ்வயம் மாயா ஸ்வயம் மாயீ யோ தே³வஸ்தம் நமாம்யஹம் ॥ 34॥
தாரகம் ஸர்வது:³கா²நாம் ஸர்வகாரணகாரணம் ।
தா⁴ரகம் ஸர்வவிஶ்வாநாம் ஸர்வபீ³ஜம் நமாம்யஹம் ॥ 35॥
தேஜஸ்விநாம் ரவிர்யோ ஹி ஸர்வஜாதிஷு வாட³வ: ।
நக்ஷத்ராணாம் ச யஶ்சந்த்³ரஸ்தம் நமாமி ஜக³த்ப்ரபு⁴ம் ॥ 36॥

ருத்³ராணாம் வைஷ்ணவாநாம் ச ஜ்ஞாநிநாம் யோ ஹி ஶங்கர: ।
நாகா³நாம் யோ ஹி ஶேஷஶ்ச தம் நமாமி ஜக³த்பதிம் ॥ 37॥
ப்ரஜாபதீநாம் யோ ப்³ரஹ்மா ஸித்³தா⁴நாம் கபில:ஸ்வயம் ।
ஸநத்குமாரோ முநிஷு தம் நமாமி ஜக³த்³கு³ரும் ॥ 38॥
தே³வாநாம் யோ ஹி விஷ்ணுஶ்ச தே³வீநாம் ப்ரக்ரு’தி:ஸ்வயம் ।
ஸ்வாயம்பு⁴வோ மநூநாம் யோ மாநவேஷு ச வைஷ்ணவ: ।
நாரீணாம் ஶதரூபா ச ப³ஹுரூபம் நமாம்யஹம் ॥ 39॥
ரு’தூநாம் யோ வஸந்தஶ்ச மாஸாநாம் மார்க³ஶீர்ஷக: ।
ஏகாத³ஶீ திதீ²நாம் ச நமாம்யகி²லரூபிணம் ॥ 40॥
ஸாக³ர:ஸரிதாம் யஶ்ச பர்வதாநாம் ஹிமாலய: ।
வஸுந்த⁴ரா ஸஹிஷ்ணூநாம் தம் ஸர்வம் ப்ரணமாம்யஹம் ॥ 41॥
பத்ராணாம் துளஸீபத்ரம் தா³ருரூபேஷு சந்த³நம் ।
வ்ரு’க்ஷாணாம் கல்பவ்ரு’க்ஷோ யஸ்தம் நமாமி ஜக³த்பதிம் ॥ 42॥
புஷ்பாணாம் பாரிஜாதஶ்ச ஸஸ்யாநாம் தா⁴ந்யமேவ ச ।
அம்ரு’தம் ப⁴க்ஷ்யவஸ்தூநாம் நாநாரூபம் நமாம்யஹம் ॥ 43॥
ஐராவதோ க³ஜேந்த்³ராணாம் வைநதேயஶ்ச பக்ஷிணாம் ।
காமதே⁴நுஶ்ச தே⁴நூநாம் ஸர்வரூபம் நமாம்யஹம் ॥ 44॥
தைஜஸாநாம் ஸுவர்ணம் ச தா⁴ந்யாநாம் யவ ஏவ ச ।
ய: கேஸரீ பஶூநாம் ச வரரூபம் நமாம்யஹம் ॥ 49॥
யக்ஷாணாம் ச குபே³ரோ யோ க்³ரஹாணாம் ச ப்³ரு’ஹஸ்பதி: ।
தி³க்பாலாநாம் மஹேந்த்³ரஶ்ச தம் நமாமி பரம் வரம் ॥ 46॥
வேத³ஸங்க⁴ஶ்ச ஶாஸ்த்ராணாம் பண்டி³தாநாம் ஸரஸ்வதீ ।
அக்ஷராணாமகாரோ யஸ்தம் ப்ரதா⁴நம் நமாம்யஹம் ॥ 47॥
மந்த்ராணாம் விஷ்ணுமந்த்ரஶ்ச தீர்தா²நாம் ஜாஹ்நவீ ஸ்வயம் ।
இந்த்³ரியாணாம் மநோ யோ ஹி ஸர்வஶ்ரேஷ்ட²ம் நமாம்யஹம் ॥ 48॥
ஸுத³ர்ஶநம் ச ஶஸ்த்ராணாம் வ்யாதி⁴நாம் வைஷ்ணவோ ஜ்வர: ।
தேஜஸாம் ப்³ரஹ்மதேஜஶ்ச வரேண்யம் தம் நமாம்யஹம் ॥ 49॥
ப³லம் யோ வை ப³லவதாம் மநோ வை ஶீக்⁴ரகா³மிநாம் ।

கால: கலயதாம் யோ ஹி தம் நமாமி விலக்ஷணம் ॥ 50॥
ஜ்ஞாநதா³தா கு³ரூணாம் ச மாத்ரு’ரூபஶ்ச ப³ந்து⁴ஷு ।
மித்ரேஷு ஜந்மதா³தா யஸ்தம் ஸாரம் ப்ரணமாம்யஹம் ॥ 51॥
ஶில்பீநாம் விஶ்வகர்மா ய: காமதே³வஶ்ச ரூபிணாம் ।
பதிவ்ரதா ச பத்நீநாம் நமஸ்யம் தம் நமாம்யஹம் ॥ 52॥
ப்ரியேஷு புத்ரரூபோ யோ ந்ரு’பரூபோ நரேஷு ச ।
ஶாலக்³ராமஶ்ச யந்த்ராணாம் தம் விஶிஷ்டம் நமாம்யஹம் ॥ 53॥
த⁴ர்ம்ம: கல்யாணபீ³ஜாநாம் வேதா³நாம் ஸாமவேத³க: ।
த⁴ர்மாணாம் ஸத்யரூபோ யோ விஶிஷ்டம் தம் நமாம்யஹம் ॥ 54॥
ஜலே ஶைத்யஸ்வரூபோ யோ க³ந்த⁴ரூபஶ்ச பூ⁴மிஷு ।
ஶப்³த³ரூபஶ்ச க³க³நே தம் ப்ரணம்ய நமாம்யஹம் ॥ 55॥
க்ரதூநாம் ராஜஸூயோ யோ கா³யத்ரீ ச²ந்த³ஸாம் ச ய: ।
க³ந்த⁴ர்வாணாம் சித்ரரத²ஸ்தம் க³ரிஷ்ட²ம் நமாம்யஹம் ॥ 56॥
க்ஷீரஸ்வரூபோ க³வ்யாநாம் பவித்ராணாம் ச பாவக: ।
புண்யதா³நாம் ச ய:ஸ்தோத்ரம் தம் நமாமி ஶுப⁴ப்ரத³ம் ॥ 57॥
த்ரு’ணாநாம் குஶரூபோ யோ வ்யாதி⁴ரூபஶ்ச வைரிணாம் ।
கு³ணாநாம் ஶாந்தரூபோ யஶ்சித்ரரூபம் நமாம்யஹம் ॥ 58॥
தேஜோரூபோ ஜ்ஞாநரூப:ஸர்வரூபஶ்ச யோ மஹாந் ।
ஸர்வாநிர்வசநீயம் ச தம் நமாமி ஸ்வயம் விபு⁴ம் ॥ 59॥
ஸர்வாதா⁴ரேஷு யோ வாயுர்யதா²ऽऽத்மா நித்யரூபிணாம் ।
ஆகாஶோ வ்யாபகாநாம் யோ வ்யாபகம் தம் நமாம்யஹம் ॥ 60॥
வேதா³நிர்வசநீயம் யந்ந ஸ்தோதும் பண்டி³த:க்ஷம: ।
யத³நிர்வசநீயம் ச கோ வா தத்ஸ்தோதுமீஶ்வர: ॥ 61॥
வேதா³ ந ஶக்தா யம் ஸ்தோதும் ஜடீ³பூ⁴தா ஸரஸ்வதீ ।
தம் ச வாங்மநஸாபாரம் கோ வித்³வாந் ஸ்தோதுமீஶ்வர: ॥ 62॥
ஶுத்³த⁴தேஜஸ்ஸ்வரூபம் ச ப⁴க்தாநுக்³ரஹவிக்³ரஹம் ।
அதீவ கமநீயம் ச ஶ்யாமரூபம் நமாம்யஹம் ॥ 63॥

த்³விபு⁴ஜம் முரலீவக்த்ரம் கிஶோரம் ஸஸ்மிதம் முதா³ ।
ஶஶ்வத்³கோ³பாங்க³நாபி⁴ஶ்ச வீக்ஷ்யமாணம் நமாம்யஹம் ॥ 64॥
ராத⁴யா த³த்ததாம்பூ³லம் பு⁴க்தவந்தம் மநோஹரம் ।
ரத்நஸிம்ஹாஸநஸ்த²ம் ச தமீஶம் ப்ரணமாம்யஹம் ॥ 65॥
ரத்நபூ⁴ஷணபூ⁴ஷாட்⁴யம் ஸேவிதம் ஶ்வேதசாமரை: ।
பார்ஷத³ப்ரவரைர்கோ³பகுமாரைஸ்தம் நமாம்யஹம் ॥ 66॥
வ்ரு’ந்தா³வநாந்தரே ரம்யே ராஸோல்லாஸஸமுத்ஸுகம் ।
ராஸமண்ட³லமத்⁴யஸ்த²ம் நமாமி ரஸிகேஶ்வரம் ॥ 67॥
ஶதஶ‍்ரு’ங்கே³ மஹாஶைலே கோ³லோகே ரத்நபர்வதே ।
விரஜாபுலிநே ரம்யே ப்ரணமாமி விஹாரிணம் ॥ 68॥
பரிபூர்ணதமம் ஶாந்தம் ராதா⁴காந்தம் மநோஹரம் ।
ஸத்யம் ப்³ரஹ்மஸ்வரூபம் ச நித்யம் க்ரு’ஷ்ணம் நமாம்யஹம் ॥ 69॥
ஶ்ரீக்ரு’ஷ்ணஸ்ய ஸ்தோத்ரமித³ம் த்ரிஸந்த்⁴யம் ய: படே²ந்நர: ।
த⁴ர்மார்த²காமமோக்ஷாணாம் ஸ தா³தா பா⁴ரதே ப⁴வேத் ॥ 70॥
ஹரிதா³ஸ்யம் ஹரௌ ப⁴க்திம் லபே⁴த்ஸ்தோத்ரப்ரஸாத³த: ।
இஹ லோகே ஜக³த்பூஜ்யோ விஷ்ணுதுல்யோ ப⁴வேத்³த்⁴ருவம் ॥ 71॥
ஸர்வஸித்³தே⁴ஶ்வர: ஶாந்தோऽப்யந்தே யாதி ஹரே: பத³ம் ।
தேஜஸா யஶஸா பா⁴தி யதா²ஸூர்யோ மஹீதலே ॥ 72॥
ஜீவந்முக்த: க்ரு’ஷ்ணப⁴க்த:ஸ ப⁴வேந்நாத்ர ஸம்ஶய: ।
அரோகீ³கு³ணவாந்வித்³வாந்புத்ரவாந்த⁴நவாந்ஸதா³ ॥ 73॥
ஷட³பி⁴ஜ்ஞோ த³ஶப³லோ மநோயாயீ ப⁴வேத்³த்⁴ருவம் ।
ஸர்வஜ்ஞ:ஸர்வத³ஶ்சைவ ஸ தா³தா ஸர்வஸம்பதா³ம் ।
கல்பவ்ரு’க்ஷஸம: ஶஶ்வத்³ப⁴வேத்க்ரு’ஷ்ணப்ரஸாத³த: ॥ 74॥
இத்யேவம் கதி²தம் ஸ்தோத்ரம் வத்ஸ த்வம் க³ச்ச² புஷ்கரம் ।
தத்ர க்ரு’த்வா மந்த்ரஸித்³தி⁴ம் பஶ்சாத்ப்ராப்ஸ்யஸி வாஞ்சி²தம் ॥ 75॥
த்ரிஸ்ஸப்தக்ரு’த்வோ நிர்பூ⁴பாம் குரு ப்ரு’த்²வீம் யதா²ஸுக²ம் ।
மமாஶிஷா முநிஶ்ரேஷ்ட²ஶ்ரீக்ரு’ஷ்ணஸ்ய ப்ரஸாத³த: ॥ 76॥
இதி ஶ்ரீப்³ரஹ்மவைவர்தபுராணே க³ணபதிக²ண்டே³ த்³வாத்ரிம்ஶாத்⁴யாயாந்தர்க³தம்

மஹாதே³வப்ரோக்தம் ஸ்தவப்ரதா³நஸ்தோத்ரம் ஸமாப்தம் ।
ப்³ரஹ்மவைவர்தபுராண । க³ணபதிக²ண்ட³ । அத்⁴யாய 32/10-15॥

